
				এই পাতাটির মুদ্রণ সংশোধন করা প্রয়োজন। 
সমাপ্তি
বন্ধ হ’য়ে এল স্রোতের ধারা,
শৈবালেতে আটক প’ল তরী ; নৌকা-বাওয়া এবার কর সারা,
নাই রে হাওয়া, পাল নিয়ে কি করি। এখন তবে চল নদীর তটে,
গোধূলিতে আকাশ হ’ল রাঙা, পশ্চিমেতে আঁকা আগুন-পটে
বাবলাবনে ঐ দেখা যায় ডাঙা ।
ভেসো না আর, যেয়ো না আর ভেসে, চল এখন, যাবে যে দূরদেশে ।
এখন তোমায় তারার ক্ষীণালোকে
চলতে হবে মাঠের পথে একা, গিরিকানন পড়বে কি আর চোখে,
কুটারগুলি যাবে কি আর দেখা ? পিছন হ’তে দখিন-সমারণে
ফুলের গন্ধ আসবে অর্ণধার বেয়ে অসময়ে হঠাৎ ক্ষণে ক্ষণে
আবেশেতে দিবে হৃদয় ছেয়ে ।

